Мұғалімге әдістемелік нұсқау
[bookmark: _Toc403726144]Бөлім: Атақты тұлғалар
Сабақ тақырыбы: Бақылау диктанты. 101-сабақ
Сабақ мақсаттары 
3.2.4.1.өз бетінше мәтіннің тақырыбын және мұғалімнің қолдауымен негізгі ойды анықтау;
3.3.5.1 жіберілген пунктуациялық, орфографиялық,  грамматикалық және стилистикалық қателерді мұғалімнің көмегімен тауып, қазақ тілінің орфографиялық сөздіктері мен анықтамалығы арқылы түзету. 
Ресурстар: үлестірме материал, Қыдырниязова А.Б. Диктанттар мен мазмұндамалар жинағы: Оқу құралы.-Астана: Фолиант, 2008.-264 бет.
Қауіпсіздік және денсаулық сақтау 
Сыныпта оқушылар ережелері еске түсіріледі. Сергіту сәті ұйымдастырылады.
Сабаққа қажетті теориялық материалдар:
Диктант мәтіні, сөздік жұмыс.
Сабаққа қатысты ескертпелер
Мұғалім оқушыларға жазу жолы сызылған және дескрипторлар жазылған парақтарды таратады. Мұғалім ескеруі тиіс:
1. Диктант үшін қолданылатын мәтіндер орфографиялық тұрғыдан таныс, яғни өткен сабақ материалдары негізінде алынады. Егер текст құрамында ереже, тыныс белгілері немесе айтылуы мен жазылуы қиын сөздер кездессе, олар түсіндіріліп, тақтаға жазылады.
2. Диктанттың қай түрі болсын, мәтін орфографиялық заңға сүйеніп, негізінен үш рет оқылады.
3. Мәтін жазбас бұрын оқушыларға оны ынта қойып тыңдап, мазмұны бойынша жазу ауыр тиетін сөздерді қадағалап отыруы тапсырылады.
4. Оқылған сөз және сөйлемнің мән-мағынасын түсініп, іштей қайталап қалай жазылатынын еске түсіріп барып жазу керек.
5. Диктант жазу үстінде қасындағы жолдасының дәптеріне қарауға болмайды. Мазмұнын түсінбеген бала, мұғалімнің екінші рет оқуын күтеді.
6. Мұғалім мәтінді ең баяу жазатын оқушының үлгеріп жазу жылдамдығын сақтап оқиды.
7. Диктант жазылып болған соң мұғалім тағы бір рет қайталап оқып шығады. Оқушылар жазғандарын тексеріп, қалып қойған сөз болса, әріп болса толықтырады.
8. Оқушылар жазған мәтіндерін өз беттерімен тексеріп шығып, дәптерлерін жинайды.
Ұйымдастыру кезеңінде «Ашық микрофон» ойыны ойналады.
Оқушылар бір-біріне өткен тақырыптар бойынша сұрақтар қояды. Мысалы, сын дегеніміз не? сын есімнің түрлерін ата т.с.с.
Сабақтың тақырыбы мен мақсаты таныстырылады.
Мұғалім комментарийі  сабақтың мақсатына қарай түсінідіріледі.
(МК) Диктант жазуға қойылатын талаптар:
1. Мәтін жазбас бұрын оқушыларға оны ынта қойып тыңдау, мазмұны бойынша жазу ауыр тиетін сөздерді қадағалап отыру керек.
2. Оқылған сөз және сөйлемнің мән-мағынасын түсініп, іштей қайталап қалай жазылатынын еске түсіріп барып жазу.
3. Диктант жазу үстінде қасындағы жолдасының дәптеріне қарауға болмайды. 
Өздік жұмыс оқушылардың өз бетінше мәтіннің тақырыбын және мұғалімнің қолдауымен негізгі ойды анықтауға бағытталған. Мұғалім диктантты алғашқы рет оқиды.
«Айжан қыз»
Бірде Құрманғазы мен Дәулеткерей екеуі күйші қыз Айжан аулына келеді. Халық оның өнеріне өріс тілеп, өзін қадірлейтін.
Айжан қыз қонақтарына зор қошемет көрсетті. Ол алғашында халық арасына ең тараған көне күйлерді тартады. Соңынан өз туындыларын да төгілдірді. 
Міне, осы кезде күйші қыздың өнеріне сүйсініп, риза болған Құрманғазы күй шығарады. 
Дәулеткерей бұл күйді «Айжан қыз» деп атады.
	№
	Дескрипторлар
	Балл

	1
	Орфографиялық нормаларды сақтайды (2 қатеден артық емес)
	1/

	2
	Пунктуациялық нормаларды сақтайды (1 қатеден артық емес немесе 1-2 түзетуі бар)
	1/

	3
	Мәтіннің негізгі ойын дұрыс анықтайды
	1

	4
	Мәтіннің негізгі ойына сәйкес мақал-мәтелді анықтай алады
	1/

	5
	Мәтіннің мазмұнына сәйкес сұрақ құрастырып, жауап береді
	1/

	Барлығы 
	5/



Сөздік жұмысын мұғалім мәтінді оқып тұрып немесе оқып болған соң жүргізеді.
Өріс тілеп – кеңейгенін тілеп;
Зор қошемет – құрмет көрсету, риза болу;
Көне күйлер – ерте заманнан келе жатқан күйлер.
Оқушыларға талқылауға қойылатын сұрақтар:
1. Мәтін не туралы?
2. Мәтін неге «Айжан қыз» деп аталады?
Ықтимал жауаптар:
1. Мәтін күйшілер туралы.
2. Мәтін «Айжан қыз» аталу себебі, Құрманғазының Айжан күйшіге арнап күй шығаруынан.
[bookmark: _GoBack]Таныс емес жазылуы қиын сөздер: өріс тілеп, зор қошемет, көне күйлер. Бұл сөздердің мағынасы мен жазылуына назар аударылады.
Сергіту сәті. Қауіпсіздік ережесі еске түсіріледі.
Өздік жұмыс оқушылардың жіберілген пунктуациялық, орфографиялық,  грамматикалық және  стилистикалық қателерді мұғалімнің көмегімен тауып, қазақ тілінің орфографиялық сөздіктері мен анықтамалығы арқылы түзетуге бағытталған. Мұғалім мәтінді ең баяу жазатын оқушының үлгеріп жазу жылдамдығын сақтап оқиды.
Диктант жазылып болған соң мұғалім тағы бір рет қайталап оқып шығады. Оқушылар жазғандарын тексеріп, қалып қойған сөз болса, әріп болса толықтырады.
Диктант жазып болған соң оқушылар тапсырмаларды орындайды.
1.  Мәтіннің негізгі ойына келетін тұжырымды анықта:
А) Әр нәрсенің өзінің уақыты бар.
Ә) Күйдің шығу тарихы.
Б)  Күйші қыз.
2. Мәтіннің негізгі ойына сәйкес болатын мақал-мәтілді анықта:
А) Өнерлі өрге жүзеді
Ә) Кітап алтын қазына
Б) Ана тілін алпыс тілге татиды.
3. Қайтты? Не істеді? Не қылды? сұрақтарының біреуін қолданып, мәтіннің мазмұны бойынша 1 сұрақ құрастыр және жауап бер.
Сабақ бойынша рефлексия (кері байланыс)
Оқушыларға кері байланыс алу үшін мына кестені таратып беруге болады. Оқушылар кестені толтыру арқылы сабақтың ұнаған және қиналған тұстарына, тағы да нені меңгергісі келетіні туралы пікірлерін жаздыртуға болады.
Оқушылардың әр тапсырманы орындау барысындағы жетістіктерін мадақтауға назар аудару.

Мұғалім кестемен танысқан соң, оқушылардың «Көмек қажет етемін» бағанын толтырылғаны сәйкес келесі сабақта қайталауды қажет ететін материалды ескеруі қажет.


